
Subsidi FLYSiswa kini RM400
Shah Alam: Kerajaan bersetuju 
menaikkan kadar bantuan sub­
sidi pembelian tiket penerba- 
ngan menerusi inisiatif 
FLYSiswa daripada RM300 ke- 
pada RM400 seorang bermula 1 
Januari ini.

Perdana Menteri, Datuk Seri 
Anwar Ibrahim, berkata langkah 
itu antara ikhtiar kerajaan da- 
lam meringankan beban maha- 
siswa dari Sabah, Sarawak dan 
Labuan yang berdepan isu harga 
tiket penerbangan yang agak 
tinggi apabila pulang ke negeri

masing-masmg.
“Sebab itu kita bagi bantuan 

menerusi FLYSiswa dan untuk 
tahun hadapan, kita naik kepada 
RM400 daripada RM300 sebelum 
ini.

“Ini cara kita untuk tunjuk ke- 
prihatinan kerajaan ringankan 
sedikit beban anak dari negeri 
yang terlibat,” katanya

Bantuan itu bakal memanfa- 
atkan lebih 74,500 pelajar dari­
pada universiti awam, politek- 
nik, Institusi Pendidikan Guru 
(IPG) dan matrikulasi seluruh

negara dengan menggunakan 
kos sebanyak RM24 juta.

Inisiatif itu memanfaatkan pe­
lajar yang menggunakan pener­
bangan bagi laluan domestik di 
antara Semenanjung, Sabah, Sa­
rawak dan Labuan.

Turut hadir Menteri Besar Se­
langor Datuk Seri Amirudin Sha­
ri; Menteri Pengangkutan Antho­
ny Loke; Menteri Pendidikan 
Tinggi Datuk Seri Dr Zambry 
Abd Kadir dan Naib Canselor 
UiTM, Prof Datuk Dr Shahrin 
Sahib.


